
GOUVÈNÈ CUOMO VOYE LÈT BA DIRIJAN LEJISLATIF YO KONSÈNAN 
PWOPOZISYON POU BATI SANT KONVANSYON AN NAN AQUEDUCT 

 
Jodi a, Gouvènè Andrew M. Cuomo te voye yon lèt ba Dirijan Majorite Sena a, Dean G. Skelos ak 
ba Pòtpawòl Asanble a, Sheldon Silver, konsènan pwopozisyon pou bati konplèks sant konvansyon 
an nan espas Aqueduct. 

 
Lèt la endike anba la a: 
 
Chè Dirijan Majorite Skelos ak Pòtpawòl Silver: 
 
Nan mesaj sou Sitiyasyon Eta a semèn pase, mwen te pale osijè yon pwogram detaye pou bay jarèt 
pou devlopman ekonomik toupatou nan eta a.  Paske resous eta pa anpil, nou pral travay pou sipòte 
aktivite sektè prive a san nou pa jwenn gwo finansman nan eta a; se yon ti difikilte.  De (2) pwojè 
mwen te diskite sou yo se te devlopman yon konplèks sant konvansyon nan espas Aqueduct ki nan 
Southeastern Queens ak re-devlopman Javits Center.  Jan w ap sonje sa, yo te akòde Genting New 
York LLC nan mwa septanm 2010, sèl franchiz ki nan Vil New York pou opere yon sant tèminal 
lotri nan videyo (VLT) dapre yon kontra lokasyon pou 30 ane sou sipèfisi 67 ak tè ki nan 
Aqueduct.  Genting te kontinye avèk pwojè a, ki t ap mache trè-trè byen dapre tout previzyon yo. 
 
Anvan sa, chwa operatè jwèt aza yo, pwoblèm chan-kous, deziyasyon VLT te bay pwoblèm etik ak 
legal ki grav pou eta a.  Pou sèten, aranjman pou jwèt aza eta a varye ak diskitab.  M ap tann 
opòtinite konsa pou pote yon lojik ak estrateji pou operasyon jwèt aza nan eta a sou pwochen de 
(2) ane avèk devlopman lwa ak règleman sou kazino. 
 
Pandanstan, mwen pral soumèt ba lejislati a nenpòt tranzaksyon eta a fè avèk Genting oswa nenpòt 
chanjman nan akò eta a pou evalyasyon konplè ak aksyon anvan li vin angaje eta a.  Lè mwen 
konsidere istwa ki pase, pandan mwen ka gen otorite legal pou kontinye poukont mwen, mwen 
chwazi pou kontinye sèlman avèk tout transparans epitou avèk sipò lejislati a nan lespri 
kolaborasyon. 
 
Genting te pwopoze lòt devlopman espas k ap gen ladan kreyasyon yon kote pou itilize pou 
posiblite entènasyonal.  Kote sa a pou itilize a ap gen ladan jwèt bilding pou jwèt aza, chanm otèl, 
amizman, ekspozisyon ak sant konvansyon.  Enpak ekonomik pwojè a ta anpil, epi yo estime l ap 
kreye anpil ak yon pakèt djòb nan konstriksyon ak nan sektè prive a.  Envestisman eta a ta 
minimòm avèk pètèt pi gwo kantite djòb ki kreye nan eta nan anpil ak yon pakèt ane.  Tankou ou 
konnen, nan chak nan chan-kous ak kazino VLT ki toupatou nan eta a, eta a, avèk èd lalwa, te 
negosye yon akò pou pataj pwofi, epi yon akò konsa ta bezwen negosye isit la.  Sa ki enpòtan 
ankò, nouvo akò a ta anvigè sèlman lè gen revni nouvo tèminal VLT yo ta akòde pou bilding 
Aqueduct; pandan modalite akò orijinal nou an rete anplas.  Nan pwen sa a, gen sèlman posiblite 
pou kreye revni anplis pou eta a, paske nou pa ta touche sous revni nou genyen kounye a.   

Alòske diskisyon yo preliminè epi baze sou konsèp, nan pwen sa a, premye faz la ta gen ladan 
konstriksyon 1,000 chanm otèl, eleman pou teyat ak amizman, apeprè 3 milyon pye kare espas 
konvansyon ak ekspozisyon, agrandisman espas pou jwèt aza VLT ak yon bilding pou 
estasyònman vwati.  Sa ki enpòtan ankò, Genting gen kontra lokasyon patikilye sou tout tè ki 
prevwa ki pou itilize nan faz en (1) an, epi li se sèl operatè VLT lejislati a apwouve nan Vil  
New York.    
 
Dezyèm faz la ta bezwen plis tès ki depase yo sipèfisi 67 ak ki sou kontra lokasyon nan Genting 
pou kounye a.  Port Authority kontwole yon sipèfisi toupre ki mezire 22 ak, epi Genting anvizaje 
itilize li pou yon lòt 2,000 chanm otèl ak apeprè yon demi-milyon pye kare anplis pou espas 
konvansyon ak reyinyon.   
 
Genting pare pou travay avèk sendika enpòtan yo, epi pou egzekite yon akò pou travay sou  
pwojè a.  Y ap travay tou avèk kominote lokal yo ak gouvènman lokal yo sou klasman, epitou pou 
satisfè oswa depase tout egzijans MWBE yo.    
 
Transpò nan espas la se yon pwoblèm ki dwe rezoud, epitou nou te diskite sou posiblite pou ofri 
sèvis MTA ant Manhattan ak Aqueduct, kote Genting ap peye frè pou sèvis la. 
 
Genyen tou yon pwoblèm pou konnen si agrandisman chan-kous ak kazino sa a nan Aqueduct ta 
afekte operasyon yo nan chan-kous Belmont ki toupre a. 
 
Pwojè Aqueduct konekte avèk re-devlopman Javits Center, paske zòn New York Metropolitan 
bezwen yon sant konvansyon, epi si nou pa planifye pou devlope youn kòm yon lòt kalite pou 
Javits, lè sa a Javits ta bezwen kontinye opere.  Jan mwen endike nan mesaj sou Sitiyasyon Eta a, 
Javits Convention Center twò piti pou li vin yon bilding ekspozisyon konpetitif, epi re-devlopman 
espas Javits k ap fèt kounye a gen anpil posiblite enteresan pou Pati Lwès Manhattan ak pi lwen.  
Mwen kwè tou re-devlopman Javits pral bay avantaj ekonomik enpòtan pou Eta New York ki 
enpòtan pandan moman fiskal difisil sa yo.   
 
M ap mande lejislati a tou pou anvizaje pase lwa pou otorize yon Amannman nan Konstitisyon an 
pou pèmèt gen jwèt aza kazino nan Eta New York.  Referandòm sa a ta fèt nan omwen pwochen 
dezan yo – si ap janm gen youn – epitou yo ta dwe konsidere li kòm yon kesyon ki diferan avèk 
pwopozisyon sa yo.  Nou ta swete pou pwojè Aqueduct la ta ka fini nan yon ane sou yon 
kalandriye rapid.     
 
Moun ki kont pwojè a fè konnen anpil sant konvansyon ap pèdi lajan.  Se yon pwendvi ki vrè.  Pifò 
gouvènman yo evalye zafè konstwiksyon yon sant konvansyon avèk lajan leta kòm yon “pwodui-
apèl” pou reyalize benefis apre taks nan lajan touris anplis la, elatriye. Se yon pwopozisyon ki 
merite yon deba.  Men, se pa ka a isit la.  Eta a p ap konstwi anyen.  Nou p ap depanse lajan leta 
sou yon sant konvansyon.  Genting, yon enstitisyon prive, ap pran risk pou gen siksè ekonomik.  
Mwen pa t janm ale nan yon kazino, oswa mwen pa t janm patizan pou gen chan-kous ak kazino, 
men nou isit la kounye a, epi kesyon an se kijan pou pi byen ogmante ekonomi an nèt ak pwoteje 
sitwayen nou yo. 
 
Tankou ou konnen, n ap travay san pran souf pou ankouraje envestisman nan biznis nan Eta New 
York.  Li pa ta serye pou di sa ki pi piti a si New York pa t sezi yon okazyon echèl sa a lè yo te 
prezante avèk li. 

Rezilta a sèke sa se yon opòtinite komèsyal ki gen ti risk men gwo rekonpans pou eta a.  
Òganizasyon Genting deja ap kontwole tè ki anba faz en (1) an, epi li se deja sèl operatè ki jwenn 
otorizasyon lejislati a pou VLT yo nan Vil New York.  Sèl “depans” n ap fè se depans ki pa 
ekonomik: distribisyon machin jwèt aza nan yon bilding jwèt aza ki la deja.  Rekonpans lan se 
apeprè 10,000 djòb nan konstriksyon, 10,000 djòb pèmanan, ak yon envestisman $4 milya dola nan 
eta a.  Envestisman sa a ta reprezante youn nan pi gwo envestisman nan istwa eta a k ap gratis pou 
eta a.   
 
Yon nouvo sant konvansyon ap debloke espas Javits la pou re-devlopman.  Mwen panse merit yo 
parèt aklè. 
 
Mwen ta apresye atansyon chak ekip apa pou patisipe nan konvèsasyon sa yo nan tèt ansanm pou 
wè si yo kapab reyalize. 
 
Mwen panse tou li ta bon pou nou reyini avèk responsab Genting yo nan pwochen semèn yo pou 
diskite sou pwopozisyon an fas-a-fas. 
 
Mèsi. 
 
Gouvènè Andrew M. Cuomo 

